
				এই পাতাটির মুদ্রণ সংশোধন করা প্রয়োজন। 
সঙ্কল্প ত্যাগ করিতেই হইল। গ্রামের লোক সকলেই ইহার বিরোধী ; তাহারা বলে, যে বউ একাকিনী একবার পুরীর বাহিত্নে চলিয়া গিয়াছেআবার রাত্ৰিতে না কি তাহাকে থানায় আটক রাখিয়াছিল, তাহাকে, লইয়া সংসার করিলে তাহার কেহই আমার সঙ্গে আহার ব্যবহার রাখিবে না । ইচ্ছা করিলেই যাহা পাওয়া যাইতে পারে তাহার জন্য, দুল্লভ সমাজ-মৰ্য্যাদা নষ্ট করা যায় না। তুমি তাহদের সঙ্গে এতাবৎ যে বিচ্ছিন্নভােব রক্ষা করিয়া আসিতেছ। তাহা সৰ্ব্বথা অক্ষুঃ রাখিবে। আমি সুপাত্রীর সন্ধান করিতেছি।” বিরাজ এই পত্ৰ পড়িয়া মাথায় হাত দিয়া বসিল ৷-“ছিদ্রোঘনৰ্থ বহুলীভবন্তি” । r বিরাজ প্ৰতিবাদ করিয়া পিতাকে কোন পত্ৰ লিখিল না, সুধাংশুকেও কোন কথা লিখিল না-ভাবিল, নীলকমলের মন আবার ফিরিয়া যাইতে পারে, সমাজও যাহাদের লইয়া গঠিত তাহাদেরই মত অব্যবস্থিতআজ যাহাকে দণ্ড দিতে ব্যগ্ৰ কাল তাহারই দণ্ডে কাতর, আজ যাহাকে পদদলিত করে কাল আবার তাহাকেই মাথায় তুলিয়া লয়।
দুই তিন মাস চলিয়া গেল, বিরাজ যাহা ভাবিয়াছিল তাহা হইল না। অনেক অভাবনীয় দুর্ঘটনা আসিয়া অনেকের আসন্ন সুখ ভাঙ্গিয়া দিয়াছে ; কিন্তু কোন দুর্ঘটনায় বাধা দিয়া তাহ ফিরাইয়া দিবার মত কোন ঘটনা বড় ঘটিতে দেখা যায় না। নীলকমলের তৃতীয় পত্রে বিরাজ জানিল, পাত্রী স্থির হইয়াছে—তাহাকে বাড়ী যাইতে হইবে-শীঘ্রই
নীলকমল এবার ভারী একটা সুবিধাজনক সম্বন্ধে হাত লগাইয়াছেন। পাস্ত্রী তাদৃশ্য রূপবতী নহে, কিন্তু তাহার পিতা গৌরীনাথ কন্যার গৌরবর্ণের অভাবটা সুবৰ্ণে পূর্ণ করিয়া দিবেন। বলিয়াছেন এবং সেই

